Шәкірт пен ұстаз арасындағы нәзік сұқбат 
Тілшілер: 8 «а,в» сынып оқушылары

Гүлзат: -Нені жақсы, нені жек көресіз, неден қорқасыз?

Рысты Капсаттарқызы: -Кітап, газет –журнал оқығанды өте жақсы көремін. Ал өтірік айт
қанды  жек көремін. Бұл өмірде ешнәрседен қорықпаймын, тіпті өлімнен де. Себебі өмірге 
деген қадамым нық, көз-қарасым сенімді.
Зумрада: -Бала кезіңізден кім болуды армандадыңыз?

Айсұлу Өмірзаққызы: -Бала кезімнен мұғалім болуды армандадым. Біреуге бір нәрсе 
үйрету, бірдеңені ойлап табу маған өте ұнайды. Кішкентай кезімізде ойын ойнаған
да мен ылғи да мұғалім болатынмын.
  Алмат:-Сізге қазақтың қай ақыны ұнайды?

   Баян Ғайсанқызы: -Маған Абайдың философиясы өте ұнайды. Ал қазіргі өмірде                                           Мұқағали Мақатаевтың өлеңдерін жаныммен сүйіп оқимын.  

Абай: -«Сыпайы сырын жасырады,Пұшық мұрнын жасырады», - деген мәтелдің     мәнін түсіндіре аласыз ба?
 Баян Ғайсанқызы:-Кемшіліксіз адам болмайды, сондықтан адам үнемі өзін жан-жақтама тәрбиелеп, кемшілігін жойып отыру керек.

Жадыра: -Сізге қандай мінезді оқушылар ұнайды және қазіргі білім жүйесінде қандай кемшіліктерді байқап жүрсіз?
Баян Ғайсанқызы:-Алдына нақты мақсат қоя білетін балаларды ұнатамын. Олар әрқашан өмірде өз жолдарын таба алады. Қазіргі білім жүйесінде материалдық технологияның нашарлығы (тақта, парталардың ескілігі) және оқушы талабы мен сұранысына сәйкес дамыту жүйесінің нашарлығы біршама қиындық туғызады.

Жансая: -Сіз 1 млн. теңге лотереядан ұтып алсаңыз не істер едіңіз?

Мейрамгүл Жолдыбайқызы: - Алла маған соған мүмкіндік туғызса, жартысын жағдайы 
нашар балалар мен жетім балалар үйіне, қалған бөлігін туған-туыстарыма жұмсаушы едім.
Мақпал: -Сіз қалай ойлайсыз, бақытты болу үшін не істеу керек?

 Аян Сансызбайұлы: - «Еңбек түбі -зейнет»,- деп дана халқымыз тегін айтпаған.  Еңбектену керек, өз мақсатың жолында іздену керек. Ең алдымен ата-анаң мен Отан  алдындағы парызыңды ұмытпау керек. Менің Қазақстаным – менің мақтанышым.

Айжан: -Сіз жеті атаңызды білесіз бе?

Нұртас Жұмажанұлы: - Жеті атасын білмеген-жетесіз деген халық даналығы бар 


емес пе? Әрине білемін. Олар: Қабдолла,Көкбай, Мыңжасар, Бигемді, Теміртай, 
Қанат, Базарбай. Ата-бабасының шежіресін білетін азаматтарды құрметтеймін.

Ғалия: -Көпшілік біле бермейтін қандай ерекше қасиеттеріңіз бар?

Ахат Сыздықұлы:- Жас кезімде ақын, жазушы болғым келген. 13 жасымнан бастап                                                өлең жаза бастадым. Үйде өлеңдерім жинақталған бір кітабым бар.Түпкі аталарым                                                Олжабай мен Жасыбай батырлар болған. Бабаларымның батырлығы мен туған                                                жерім Баян өңірінің әсемдігіне қызығып жазған «Баянтау» деген өлеңімді ерекше                                                қадірлеймін.
Айдана:-Сізге өз атыңыз ұнай ма?


Мейрамгүл Жақсылыққызы: - Әрине ұнайды. Менің алғашқы ұстазыммның аты да Мейрамгүл болған. Ол кісіні өте жақсы көретінмін, оған ұқсағым келетін. Тіпті мұғаліміммен аттас болғанымды мақтаныш тұтатынмын. Соның да үлкен әсері болған шығар, бүгінде ұстазбын. Өз ісімді жақсы көремін.



























